
M Chartas geograficas én reproducziuns
empitschnidas e simplifitgadas da la sur-
fatscha da la terra. La pli veglia repre-
schentaziun da la Svizra e da la Rezia &
la «Tabula Peutingeriana», ina copia me-
dievalad'ina chartastradalaromanacun
represchentaziuns da las rutas tras la
Rezia. La pli veglia charta cumplessiva da
la Svizra ha dissegna il 1496/97 il medi da
la citad da Turitg, Conrad Ttirst. Il 1538 ¢
cumparida la charta svizra dad Aegidius
Tschudi («Nova Rhaetiae descriptio atque
Totius Helvetiae»). En il 16avel tschienta-
ner én vegnidas realisadas las emprimas
chartas territorialas dal Vallais (1544), da
Turitg (1566), da Berna (1578) e da la re-
giun dal Lai da Genevra. Las pli veglias re-
producziuns cartograficas dal Grischun ¢n
la «Landtafel X: Rhetia/Die Piindt», publi-
tgada en la Cronica svizra da Johannes
Stumpf dal 1548 e la charta principala
(«Raetia») da Johannes Guler von Wyneck
dal 1616. Dus onns pli tard ¢ cumparida a
Hamburg la charta da Fortunat Sprecher
von Bernegg e dal Tudestg Philipp Kliiwer,
terminada a Clavenna. Quai era'emprima
represchentaziun topografica «moderna»
dal Grischun (scala 1:330 000) cun sias
Terras subditas Buorm, Vuclina e Claven-
na. La charta Sprecher/Kliiwer documen-
tescha la vasta collavuraziun tranter uma-
nists. Ellaha gi en il 17avel tschientaner nu-
merusas ediziuns en ils atlas ollandais da

Cartograha retica

Da la charta stradala romana a las geodatas digitalas

lavurs da Hans Conrad Gyger ch’ha redigi
il 1634 (per incumbensa da Merian) ina
charta dal Grischun sco champ da guerra,
il «Wahrhaffte Verzeichnus des Prittigdws,
der Herrschafft Myenfeldw. Cuntrari a la
charta turitgaisa ha el applitga la perspecti-
va da la vart inclinada da las muntognas. Il
1636 ¢ cumparida, medemamain da Gy-
ger, la charta «Graffschaft Sargans». Ina
motivaziun militara aveva era la charta da
la Val dal Rain, realisada il 1632 da Johann
Ardiiser da Tavau. Ardiiser, tranter auter in-
schigner da la citad da Turitg, ha era elavura
plans per fortificaziuns en il Signuradi gri-
schun. Ina grond’influenza sin il svilup da
la reproducziun cartografica da quell’epoca
han gi ils picturs da cuntradas ollandais (Jan
Hackaert e.a.) cun lur represchentaziuns
natiralisticas da la cuntrada. La charta gri-
schuna da Gabriel Walser («Rhztia foede-
rata cum confinibus et subditis suis Valle
Telina, comitatu Clavennensi et Bormien-
si»), realisada en gravura d’arom, ¢ cumpa-
ridail 1768 a Niirnberg sco charta per'em-
prim atlas svizzer («Atlas novus Reipublicae
Helveticae», 1769); ella vala sco la charta la
pli ritga da Walser ed era a ses temp, malgra
sia represchentaziun naiva, fitg appreziada.
Lultima ovra privata pli gronda da quest
gener & '«Atlas Meyer-Weiss», realisa en ils
onns 1796-1802 (menziun speziala meri-
tan ils fegls da las muntognas).

En il 18avel tschientaner ha il scienzia

1826) e da Friedrich Wilhelm Delkes-
kamp («Der Hinter-Rhein, Julier-Septi-
mer-Maloja-Spliigen und Bernhardin-
Pass in Graubiindeny, ca. 1860). Tut que-
stas chartas ¢n naschidas sin iniziativa pri-
vata.

L'emprima repre-
schentaziun topo-
grafica «<moderna»
dal Grischun

(1618).

Hondius/Jansson e da Joan Blaeu ed ha fur-
ma la basa per autras chartas sco «Li Grisoni
gid detti Rheti, e suoi sudditi» (18avel
tschientaner) da Vincenzo Maria Coronelli
(t 1718) u la «Nouvelle carte du Pays des
Grisons», edida en diversas variantas fin il
1791, oravant tuten 'Ollanda. A las pli bel-
las represchentaziuns temprivas (oravant
tut dal chantun da Turitg) appartegnan las

universal Johann Jakob Scheuchzer tracta
parts dal Grischun (1723), per exempel ils
percurs dal Rain Posteriur davent da sia
funtauna en il Valragn sco era quels da
I'Alvra e da la Maira (Bergiaglia). Ina mo-
tivaziun turistica avevan las chartas e vedu-
tas da Heinrich Keller («Biindner Pisse.
Neue Strassen durch Graubiinden iiber

den Spliigenberg und den St. Bernhardin,

Cartografia statala
A Tentschatta dal 19avel tschientaner ha
inizid la producziun uffiziala da chartas
cun numerusas ovras cartograficas chan-
tunalas ad ina scala engrondida. Dal
1845-64 ¢ vegnida realisada sut la direc-
ziun dal Genevrin Guillaume-Henri Du-
four la «Topographische Karte der
Schweiz» cun 25 fegls (scala 1:100 000).

Part da la «Tabula Peutingeriana» cun ils passadis tras las Alps reticas (marcaziun).

Las represchentaziuns eran bler pli cleras
che tut las anteriuras chartas da las Alps.
A partir dal 1870 én cumparids ils em-
prims fegls da la segunda ovra cartografica
uffiziala da la Svizra, il «Topographischer
Atlas der Schweiz», realisa sut la direcziun
da Hermann Siegfried. Las emprimas
trais chartas, tschernidas dal Club alpin
svizzer sco chartas da territoris dal club,
resguardavan la regiun dal Todi (1863/
64) sco era ils glatschers dal Trift e dal Ro-
dan. La gruppa da muntognas tranter il
Lucmagn e la Greina, represchentada il
1865 da Rudolf Leuzinger a la scala
1:50 000, cun reliev brin sumbriva, &
Iemprima charta a reliev dal Club alpin
svizzer stampada en sis colurs.

11 1897 ha la secziun Ritia dal Club al-
pin svizzer incumbensa Hans Jenny d’ela-
vurar ina charta panoramica dal Calanda.
Ils Grischuns Johann Wilhelm Fortunat
Coaz e Leonz Held han crea divers fegls
per la Charta Dufour respectivamain per
la Charta Siegfried. Ils fegls da Lantsch,
Suagnign e Tarasp, elavurads da Leonz
Held, appartegnan — per quai che reguar-
da lequiliber dal cuntegn e la bellezza da
la represchentaziun — a las ovras cartogra-
ficas las pli exemplaricas.

Elements innovativs en la producziun
da chartas geograficas camparan en 'em-
prima charta da scola dal 1896. La con-
cretisaziun plastica — in element impur-
tant sper la registraziun puramain geome-
trica da la surfatscha da la terra — ha avert
novas portas a las chartas tematicas per
scola u turissem. Il 1902 ha Hermann
Kiimmerly preschenta ina charta da pa-
raid per las scolas dal chantun Grischun,
realisada cun in grond effect en la profun-
ditad. Ulteriuras chartas tematicas én ve-
gnidas elavuradas per incumbensa da la
Viafier retica e da divers lieus da cura:

Charta panoramica da la regiun da Cuira (17avel tschientaner).

chartas per turas da skis (scala 1:50 000)
da Claustra (1919), da I'Engiadin’Ota
(1920) u da Sedrun (1928). En quel de-
cenni én cumparidas ultra da quai chartas
d’excursiuns (Surses, 1923) e chartas geo-
logicas (Arosa, 1922). 11 1913 ¢ cumpari-
daina charta da relievaquarellada dal Parc
Naziunal Svizzer. Chartas geograficas ser-
vivan era ad intents politics, per exempel
«La catena mediana delle Alpi» (cumpari-
da il 1940 a Milaun cun nums locals ita-
lianisads), tenor la quala ils faschists tali-
ans resguardavan ils chantuns Vallais, Gri-
schun e Tessin sco parts futuras da ['Ttalia.
En il 20avel tschientaner ¢ la cartografia
sa sviluppada fermamain grazia a novas
tecnicas da registraziun cun agid da la fo-
tografia a vista d’utsche (fotogrammetria)
e la tecnica digitala. Las basas da la Swiss-
top (chartas a pliras scalas) u il plan da sur-
vista chantunal (scala 1:10 000) permet-
tan da transponer en las chartas datas sco
l'inventari da la natira e da la protecziun
da las auas, planisaziuns localas u vias da
viandar. Cun chartas altimetricas pon ins
calcular linclinaziun da spundas (p.ex.
sco basa per pajaments da subvenziuns a
lagricultura), far analisas da la visibilitad
u represchentaziuns traidimensiunalas.
Hansjirg Gredig

